
汴泗交流贈張僕射

作者：韓愈　唐

本作品收錄於《昌黎先生集》

貞元十五年，公在徐州張建封幕。汴水，徐之西。泗水，徐之南。故以名篇。公集有《

諫張僕射擊球書》，此詩言：“此誠習戰非為劇，豈若安坐行良圖。”蓋亦以譏之也。

汴泗交流郡城角，築場千步平如削。[1]短垣三面繚逶迤，擊鼓騰騰樹赤旗。新秋朝涼未

見日，[2]公早結束來何為？分曹決勝約前定，百馬攢蹄近相映。槨驚杖奮合且離，紅牛

纓紱黃金羈。[3]側身轉臂著馬腹，霹靂應手神珠馳。超遙散漫兩閑暇，揮霍紛紜爭變化。

[4]發難得巧意氣粗，[5]歡聲四合壯士呼。此誠習戰非為劇，豈若安坐行良圖。當今忠

臣不可得，公馬莫走須殺賊。

註釋

↑ 築或作劚，《詩》：“九月築場圃。”謂築堅以為場也。

↑ 秋或作雨。

↑ 《選》：“ 白馬飾金羈。”梁吳筠曰：“白馬黃金羈。”牛，一作牦。

↑ 枚乘曰：“蜿蟬揮霍。”

↑ 《前漢》，項羽圍漢王於滎陽，酈食其謀撓楚權，欲立六國，張良發八難。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

